
«ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխութ​յունը

	
	1
	2
	3
	4

	1.
	Հայաստանի Հանրապետության ֆինանսների նախարարություն

09.10.2020թ.

№ 01/11-4/15359-2020 գրություն
	ՀՀ ֆինանսների նախարարությունը ուսումնասիրել է «Ընդերքի մասին օրենսգրքում փոփոխություններ և լրացումներ կատարելու մասին» օրենքի նախագիծը և հայտնում է, որ դիտողություններ և առաջարկություններ չունի։


	
	

	2.
	Հայաստանի Հանրապետության
էկոնոմիկայի նախարարություն

14.10.2020թ.

N 01/14002-2020
 գրություն


	ՀՀ էկոնոմիկայի նախարարությունը դիտողություններ և առաջարկություններ չունի:
	
	

	4.
	Հայաստանի Հանրապետության 
շրջակա միջավայրի նախարարություն
09.10.2020թ.

№ 1/02.4/11302-2020 գրություն
	Շրջակա միջավայրի նախարարությունը «Ընդերքի մասին օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և առարկություններ չունի:
	
	

	5.
	Հայաստանի Հանրապետության 

արդարադատության նախարարության

20.11.2021թ.

№ 01//25074-2020
գրություն


	1. «Ընդերքի մասին օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերնագրում «ԸՆԴԵՐՔԻ» բառից առաջ անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը:
Այս դիտողությունը վերաբերում է նաև Նախագծի 1-ին հոդվածին:

2. Նախագծի 1-ին հոդվածում «ՀՕ-280-Ն» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 18-րդ հոդվածի դրույթները:

3. Նախագծի 2-րդ, 4-րդ, 8-րդ և 10-րդ հոդվածների համաձայն՝ ոչ մետաղական պինդ օգտակար հանածոների նոր հանքավայրերի պաշարները հաստատվելու են 2021 թվականից սկսած: Այս առումով Նախագծի 2-րդ հոդվածում անհրաժեշտ է նախատեսել, թե ում կողմից և ինչ իրավական ակտով են հաստատվելու վերոգրյալ հանքերի պաշարները՝ նկատի ունենալով Սահմանադրության 6-րդ հոդվածի 2-րդ մասի պահանջները:

Միաժամանակ հարկ ենք համարում նշել, որ եթե ոչ մետաղական պինդ օգտակար հանածոների նոր հանքավայրերի պաշարները հաստատվելու են ենթաօրենսդրական իրավական ակտով, ապա անհրաժեշտ է դրա վերաբերյալ համապատասխան կարգավորում նախատեսել Նախագծում անցումային դրույթների տեսքով՝ սահմանելով դրա ընդունման նախատեսվող ժամկետը՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի  5-րդ մասի դրույթների, ըստ որոնց՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`

1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.

2) ենթաօրենսդրական նորմատիվ իրավական ակտի ընդունման նախատեսվող ժամկետը:

Վերոգրյալի առումով անհրաժեշտ է հաշվի առնել նաև այն հանգամանքը, որ ներկայացված օրենքի նախագիծը կարող է չընդունվել մինչև 2021 թվականի սկիզբ, որն էլ կարող է վերոնշյալ իրավական կարգավորումը խմբագրելու անհրաժեշտություն առաջացնել:

4. Նախագծի 1-ին, 2-րդ, 3-րդ և 4-րդ հոդվածներն առաջարկում ենք միավորել մեկ հոդվածի մեջ, քանի որ դրանցով նախատեսվում է փոփոխություններ և լրացումներ կատարել Օրենսգրքի 27-րդ հոդվածում: 

Այս դիտողությունը վերաբերում է նաև Նախագծի 7-րդ և 8-րդ հոդվածներին, որոնցով նախատեսվում է փոփոխություն և լրացում կատարել Օրենսգրքի 49-րդ հոդվածում:

5. Նախագծի 6-րդ հոդվածում «Օգտակար» բառից առաջ անհրաժեշտ է լրացնել  «2.2.» թիվը:

6. Նախագծի 7-րդ հոդվածում «նախկինում» բառն անհարժեշտ է հստակեցնել, քանի որ Նախագծի 7-րդ հոդվածով կատարվող փոփոխության համատեքստում պարզ չէ, թե նախկինում ասելով՝ դրան նախորդող ինչ ժամանակահատված պետք է նկատի ունենալ:

7. Նախագծի 8-րդ հոդվածում «1.1)» թիվն անհրաժեշտ է փոխարինել «1.1.» թվով՝  նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 7-րդ մասի դրույթները, որոնց համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:

8. Նախագծի 9-րդ հոդվածում «խմբագրել հետևյալ բովանդակությամբ.» բառերն անհրաժեշտ է փոխարինել «շարադրել հետևյալ խմբագրությամբ.» բառերով՝  նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի դրույթները:


	1. Ընդունվել է։
2. Ընդունվել է։
3. Ընդունվել է։
Ընդունվել է ի գիտություն
4. Ընդունվել է։

5. Ընդունվել է։

6. Ընդունվել է 
7. Ընդունվել է։
8. Ընդունվել է։


	1. Կատարվել է համապա​տասխան փոփություն։
2. Կատարվել է համապա​տասխան փոփություն։
3. Նախագծի լրամշակված տարբերակի 1-ին, 4-րդ և  6-րդ  հոդվածներում լրացվել է «սույն օրենսգրքի 7-րդ հոդվածի 6-րդ մասի համաձայն՝ » բառերով։
Օրենքի նախագիծը մինչև 2020 թվականի ավարտը չընդունվու դեպքում նախագծում կկատարվի փոփոխություն:  
4. Նախագծի 1-ին, 2-րդ, 3-րդ և 4-րդ հոդվածները և 7-րդ ու 8-րդ հոդվածները միավորվել են։
5. Նախագծի լրամշակված տարբերակի 3-րդ հոդվածում կատարվել է համապա​տասխան փոփություն։

6. Նախագծի լրամշակված տարբերակի 4-րդ հոդվածի 1-ին մասում «նախկինում» բառը փոխարինվել է«մինչև 2021 թվականը» բառերով:
7.  Նախագծի լրամշակված տարբերալի 4-րդ հոդվածի 2-րդ մասում կատարվել է համապա​տասխան փոփություն։

8.Նախագծի լրամշակված տարբերալի 5-րդ հոդվածում կատարվել է համապա​տասխան փոփություն։




